
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
জল পড়ে



ওগো পাতা ওগো আলো ওগো রাত্রি

জল পড়ে বলে সত্যি কী

ধর্মের নিজস্ব কল নড়ে ওঠে রোজ লাজুক হাওয়ায়

মারামারি করে ন্যাংটো মানুষেরা

খুঁটে খায় আব্রহ্মস্তম্বের

খাদ্যকণা তারপর একে একে জলশৌচ করে

আর আগমনী গায়

ওগো পাতা ওগো আলো ওগো রাত্রি

বর্ণপরিচয় থেকে

তেড়ে আসে অই যে বাবু-অজগর, তাকে

হাতে তুলে দাও

ধুতরো-কাটাল, সাজানো পিঁড়িতে আনো

ছাঁদনাতলায়

ধুমধাড়াক্কা বাজি পুড়ুক, ফুল ফুটুক, আর

ন্যাংটো মানুষেরা

প্রাণ খুলে হরিধ্বনি দিক পঙক্তি ভোজনের শেষে

ওগো পাতা ওগো আলো ওগো রাত্রি

জল পড়ে বলে

সহসাই নড়ে ওঠে ভাঙা কুলো, পর্বতেরা যায়

পির ও সাধুর কাছে, উড়ে উড়ে, ধূলোয় মিশিয়ে আব্রহ্মস্তম্বের

জরুরি পতাকা

